
 

Evalyasyon elijibilite medikal pou patnè ak 
founisè ki pa sitwayen 

 
 

 
 

Yon nouvo lwa federal pral chanje kiyès ki ka jwenn Medicaid apati 1ye Oktòb 2026. Kèk moun ki pa sitwayen 
ameriken pral pèdi kouvèti Medicaid yo akoz chanjman sa a. 

Zouti sa a ede w konprann si yon kliyan gen anpil chans pou l kenbe Medicaid oswa si li ka pèdi Medicaid anba 
nouvo règ federal la. Li pa ranplase yon desizyon ofisyèl sou elijibilite. 

Rezime rapid 
• Si kliyan an nan youn nan senk gwoup ki elijib yo → Medicaid kontinye. 

• Si non → Medicaid ka fini 1ye Oktòb 2026. 

• Kliyan yo ap resevwa yon avi davans ak dwa pou fè apèl. 

• Ankouraje kliyan yo mete kont yo ajou an liy nan HealthyRhode.ri.gov epi veye avi enpòtan ki soti nan Eta RI. 

• Lalwa toujou egzije pou lopital yo bay swen ijans pou kondisyon grav ki menase lavi. 

• Gen lòt opsyon swen sante ki disponib kèlkeswa asirans ou oswa estati imigrasyon ou. 

Etap 1 — Èske moun nan se yon sitwayen ameriken? 
Si wi, Yo pap pèdi Medicaid akoz règ sa a. 

Si non, Kontinye nan Etap 2. 

Etap 2 — Èske moun nan fè pati youn nan gwoup ki pral toujou elijib yo? 
Mande kliyan an si li fè pati youn nan senk gwoup sa yo: 

Gwoup Gwoup 1 Rezidan 
pèmanan legal (moun 
ki gen kat vèt) 

Gwoup 2 Imigran 
Kiben/Ayisyen 

Gwoup 3 
Imigran COFA 

Gwoup 4 
Timoun 

Gwoup 5  Apre 
akouchman 
oswa ansent 

Egzijans •Li gen yon kat vèt 

•Konplete peryòd 
datant 5 ane a (si sa 
nesesè) 

NA NA Li gen mwens 
pase 19 an 

Nan 12 mwa 
apre akouchman 

Elijiblite Si wi, Yo toujou elijib. Si 
non, kontinye. 

Si wi, Yo toujou 
elijib. Si non, 
kontinye. 

Si wi, Yo toujou 
elijib. Si non, 
kontinye. 

Si wi, Yo toujou 
elijib. Si non, 
kontinye. 

Si wi, Yo toujou 
elijib. Si non, 
kontinye. 

Etap 3 — Èske estati moun nan chanje dènyèman? 
Si kliyan an fèk vin yon:  

• Rezidan pèmanan legal 

• Moun ansent 

Aprann plis sou sa k ap chanje ak Medicaid ak kiyès sa 
pral afekte. Vizite staycovered.ri.gov. 

http://healthyrhode.ri.gov/
http://staycovered.ri.gov/


 

Yo ta dwe mete ajou kont HealthyRhode yo imedyatman pou Medicaid yo ka kontinye. Patnè ak founisè yo ka ede 
kliyan yo mete ajou kont yo sou healthyrhode.ri.gov oswa nan aplikasyon mobil HealthyRhode. 

Etap 4 — Kisa pou w atann apre sa 
Si kliyan an pa tonbe nan okenn nan senk gwoup ki nan Etap 2, li ka pèdi Medicaid lè nouvo règ la antre an vigè. 

Si yon kliyan pral pèdi Medicaid akoz nouvo règ federal la: 

• Leta Rhode Island ap fè yo konnen anvan chanjman an fèt. 

• Notifikasyon yo ap parèt nan kont HealthyRhode yo epi pa lapòs (si yo te chwazi notifikasyon sou papye). 

Notifikasyon ki soti nan Eta Rhode Island la ap gen ladan: 

• Lòt fason pou jwenn swen sante 

• Kijan pou fè apèl si yo pa dakò ak desizyon an 

Patnè ak founisè yo ka ede kliyan yo konprann avi yo oswa lòt opsyon swen sante yo. Tanpri revize opsyon sipò ak 
resous ki sou lòt bò feyè sa a. 

Opsyon Sipò pou Moun ki pa Sitwayen ki Pèdi Medicaid: Gid pou Patnè ak Founisè 
Moun ki pa sitwayen yo ap toujou gen fason pou jwenn swen sante menm si yo pèdi Medicaid lè nouvo règ federal 
la antre an vigè. Men yon gid senp sou opsyon prensipal patnè ak founisè yo ka pataje. 

Moun ki pa sitwayen yo ka toujou achte yon plan asirans sante pou tèt yo oswa pou fanmi yo, men yo ka pa jwenn 
èd finansye akoz chanjman federal yo. 

Ou ka ede yo revize opsyon yo epi aplike sou HealthSourceRI.com oswa rele 1-855-840-4774. 

Kliyan yo ka eksplore tou opsyon asirans sante atravè travay yo oswa travay yon paran oswa yon konjwen, epi yo 
ka achte kouvèti dirèkteman nan men yon konpayi asirans tankou Neighborhood Health Plan of Rhode Island oswa 
Blue Cross & Blue Shield of Rhode Island. 

1. Klinik Gratis ak Bon Mache 
Gen klinik ki bay swen medikal gratis oswa ki koute ba, kèlkeswa estati imigrasyon ou. Klinik sa yo ka ede ak: 

• Swèn primè 

• Jesyon maladi kwonik 

• Medikaman 

• Referans 

Patnè ak founisè yo ka ede kliyan yo jwenn opsyon ki toupre yo tankou Rhode Island Free Clinic (rifreeclinic. org ) 
oswa Clinica Esperanza (aplacetobehealthy.org). 

2. Sant Sante Kalifye Federalman (FQHCs) 
FQHCs Ofri swen sou yon echèl frè fleksib, sa vle di kliyan yo peye sa yo kapab selon revni yo. Yo sèvi tout moun, 
enkli moun ki pa gen asirans e kèlkeswa estati imigrasyon yo. Eksplore opsyon yo: rihca.org 

3. Klinik Sante Konpòtmantal Kominotè Sètifye 
Yon CCBHC se yon klinik ekstèn ki sètifye pa Leta Rhode Island pou ofri sèvis sante konpòtmantal elaji. CCBHC yo 
sèvi nenpòt moun ki antre nan pòt la, kèlkeswa laj, dyagnostik, estati imigrasyon, oswa estati asirans. Jwenn yon 
CCBHC toupre ou: bhddh.ri.gov/CCBHC 

http://healthyrhode.ri.gov/
http://rifreeclinic.org/
http://rifreeclinic.org/
http://aplacetobehealthy.org/
http://rihca.org/
http://bhddh.ri.gov/CCBHC


 

4. Lopital 
Lalwa egzije pou lopital lokal yo bay swen medikal ijans pou pwoblèm grav oswa ki menase lavi, kèlkeswa asirans 
ou oswa estati imigrasyon ou. 

Medicaid ijans ka kontinye kouvri swen medikal ijans kèlkeswa estati imigrasyon. Medicaid ijans ka ede peye pou 
swen ijans ki gen rapò ak kondisyon grav oswa ki menase lavi e ki mande tretman imedyat. Si yon kliyan resevwa 
swen ijans nan yon lopital oswa nan yon sant swen ijans, founisè swen sante li a ap travay avè l pou soumèt yon 
aplikasyon pou Medicaid Ijans nan non li. 

Lopital nan Rhode Island ofri tou pwogram asistans finansye pou moun ki pa kapab peye swen. Gen kèk fon ki 
rezève espesyalman pou ede adilt ki pa gen asirans e ki pèdi Medicaid. Patnè ak founisè yo ka ede kliyan yo poze 
kesyon sou: 

• Swen charite 

• Plan peman 

• Pwogram swen san konpansasyon 

• Jwenn Sipò 

• Òganizasyon ki ka ede yo ka enfòme kliyan ou sou lòt pwogram, resous, oswa kote 

Jwenn Sipò 
Òganizasyon ki ka ede yo ka enfòme kliyan w la sou lòt pwogram, resous, oswa kote pou jwenn swen sante. 

• United Way of Rhode Island: 211 

• The Aging and Disability Resource Center: 401-462-4444 

• RIPIN: 401-270-0101 

• The Immigrant Coalition of Rhode Island (Konpoze de 33 òganizasyon patnè): immigrantcoalitionri.org/home 

• Lòt òganizasyon ki ka ede: staycovered.ri.gov/find-help. 

Re-aplike pou Medicaid nan lavni. 
Nenpòt moun ki pèdi Medicaid ka aplike ankò nan lavni. Kliyan yo dwe aplike ankò lè yo vin rezidan pèmanan 
legalman epi apre peryòd datant senk ane a fin pase. 

Kliyan yo ta dwe aplike ankò si yo vin ansent. Medicaid ka kouvri bòdwo medikal yo pandan gwosès la ak pandan 
ane ki vin apre a kèlkeswa estati imigrasyon yo. Medicaid ka kouvri pitit yo tou. 

Konnen dwa ou pou fè apèl. 
Si yon kliyan resevwa yon avi ki di Medicaid li pral fini, li gen dwa fè apèl si li kwè desizyon an pa kòrèk. Patnè ak 
founisè yo ka ede kliyan yo konprann pwosesis la lè yo itilize gid apèl la: staycovered.ri.gov/renew-your-
medicaid/file-appeal 

Pou aprann plis sou chanjman federal k ap vini nan Medicaid, tanpri vizite staycovered.ri.gov/updates. 

http://immigrantcoalitionri.org/home
http://staycovered.ri.gov/find-help
http://staycovered.ri.gov/renew-your-medicaid/file-appeal
http://staycovered.ri.gov/renew-your-medicaid/file-appeal
http://staycovered.ri.gov/updates

